
శ్రీ రాజగోపాలాయ నమః


మన్నారుదాసవిలాసము

(పద్యకావ్యము)


ద్వితీయాశ్వాసము



		
శ్రీవిజయరాఘవాధిప

భూవలయప్రాజ్రరాజ్యపోషణదక్షా!

శ్రీవత్సకలితవక్షా!

శ్రీవిజితఘనప్రకాశ! చెంగమలేశా!

	వ.	
అవధరింపుము.

విజయరాఘవుఁడు శ్రీ రాజగోపాలస్వామి ఫాల్గుణోత్సవమునకు బయలుదేరుట; వసంతాగమనము




	ఉ.	
ఎంతయు వేడ్కగాంచ నవనీశుమహోత్సవముం గనుంగొనన్

గాంతలు తాము లోకమునఁ గల్గు బుధోత్తము లేఁగుదేర న

త్యంతమనోహరాకృతిని దానును వచ్చె వసంత మంత నే

కాంతసుగంధవాసితదిశాంతలతాంతము సంతసంబునన్.

	ఉ.	
సంతతకాంతిఁ జెన్నలరు సారసమందిరసీమ నిందిరా

కాంత వసింపఁ దేటు లధికంబుగ నెందును విందు లందఁగాఁ

గంతుఁడు నూత్నచాపశరకాండములన్ ధరియించి యెంతయున్

సంతస మందునట్లుగ వసంతము వచ్చె నితాంతలీలలన్.

	క.	
ఆరాధామాధవులు వి

హారవనం బలరఁ జేయు నల యామనికిన్

బేరొసఁగిరి కాకుండిన

నౌరా! రాధాఖ్య మాధవాభిధ గలదే!

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 16 జనవరి 2021న 00:21కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

